
ᑐᓴᒐᒃᓴᖅ 
ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᑎᑦᑎᖅᑲᐅᑎᓪᓗᒋᑦ ᑲᔪᓯᓂᖃᑦᑎᐊᖅᑲᐅᔪᖅ  

ᐃᖃᓗᐃᑦ, ᓄᓇᕗᑦ (ᔫᓐ 20, 2001) ᒪᓕᒐᓕᐅᖅᑎᒃᑯᑦ ᑲᑎᒪᔨᕋᓛᕆᑲᐃᓐᓇᖅᑕᖏᑦ ᕿᒥᕐᕈᔨᐅᔪᑦ 
ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᒪᓕᒐᕆᔭᐅᔪᒥ ᐱᐊᓂᒃᓯᖅᑲᐅᔪᑦ ᓯᕗᓪᓕᖅᐹᒥᒃ ᑲᑎᒪᑎᑦᑎᓂᕆᖅᑲᐅᔭᖏᓐᓂᒃ 
ᐃᖃᓗᖕᓂ.  

ᑲᑎᒪᓂᐅᖅᑲᐅᔪᖅ, ᐃᒃᐸᒃᓴᖅ ᐱᒋᐊᓚᐅᖅᑐᖅ, ᐅᖃᖃᑎᒌᖕᓂᐅᖅᑲᐅᔪᖅ ᓇᖕᒥᓂᖃᖃᑕᐅᔪᑦ ᑎᒍᒥᐊᖅᑎᐅᖃᑕᐅᔪᑦ 
ᓄᓇᕗᒥ ᖃᐅᔨᒋᐊᕐᕕᐅᓇᓱᒃᖢᑎᒃ ᖃᓄᖅ ᐃᓚᐅᖃᑕᐅᑦᑎᐊᕈᓐᓇᕐᒪᖔᑖ ᕿᒥᕐᕈᓂᐅᔪᒥ ᒫᓐᓇᐅᔪᖅ ᒪᓕᒐᕆᔭᐅᔪᒥᒃ 
ᐊᒻᒪᓗ ᐱᕙᓪᓕᐊᑎᑦᑎᓂᕐᒥ ᓄᑖᒥᒃ ᒪᓕᒐᒃᓴᒥᒃ.  

ᑖᓄᑦ ᕼᐊᕕᐅᔭᖅ, ᐃᒃᓯᔭᐅᑕᐅᖃᑕᐅᔪᖅ ᑲᑎᒪᔨᕋᓛᖑᑲᐃᓐᓇᖅᑐᓄᑦ, ᐅᖃᖅᑲᐅᔪᖅ ᐃᒪᓐᓇ, "ᑕᒪᓐᓇ ᐱᒻᒪᕆᐊᓘᔪᖅ 
ᐱᒋᐊᕈᑕᐅᔪᖅ ᕿᒥᕐᕈᓂᕐᒧᑦ. ᑕᒪᓐᓇ ᑲᔪᓯᓂᖃᑦᑎᐊᖁᒍᑉᑎᒍᑦ, ᐃᓚᐅᖃᑕᐅᓪᓚᕆᒋᐊᖃᖅᑐᑦ ᐊᒻᒪᓗ 
ᑐᓴᕐᕕᐅᓪᓚᕆᒋᐊᖃᖅᑐᑦ ᓄᓇᕗᒥᐅᑦ. ᐃᓐᓇᑐᖃᐅᔪᑦ ᐊᒻᒪᓗ ᒪᒃᑯᒃᑐᑦ ᓂᐱᖏᑦ ᑐᓴᖅᑕᐅᓪᓚᕆᒋᐊᖃᖅᑐᑦ 
ᐱᕙᓪᓕᐊᑎᑦᑎᓂᐊᕈᑉᑕ ᓄᓇᕗᒥ ᓴᓇᔭᐅᓯᒪᔪᒥᒃ ᐃᓕᑕᕆᔭᐅᔾᔪᑎᒥᒃ ᐅᖃᐅᓯᕐᓄᑦ ᒪᓕᒐᕐᒥᒃ."  

ᑭᒡᖓᖅᑐᐃᔩᑦ ᓄᓇᕗᒥ ᐃᓕᖅᑯᓯᓕᕆᓂᕐᒧᑦ ᑲᑎᒪᔨᓂᒃ, ᕖᕖᑎᑐᓪᓗ ᐅᖃᓪᓚᒃᐸᒃᑐᑦ ᑲᑎᒪᔨᖏᓐᓂᖔᖅᑐᑦ, 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᖔᖅᑐᑦ, ᓄᓇᕗᒥᓗ ᐸᕐᓇᐃᔨᒃᑯᑦ ᑲᑎᒪᔨᖏᓐᓂᒃ, ᐃᓄᐃᓪᓗ 
ᐃᑦᓴᕐᓂᑕᓕᕆᔨᒃᑯᖏᑦᑕ ᑲᑎᒪᔨᖏᓐᓂ, ᕿᑭᖅᑕᓂᓗ ᐃᓄᐃᑦ ᑲᑐᔾᔨᖃᑎᒌᒃᑯᖏᑦᑕ ᒪᒃᑯᒃᑐᓄᑦ ᑭᒡᒐᖅᑐᐃᔨᖓ, 
ᒐᕙᒪᑐᖃᒃᑯᓪᓗ ᐃᖅᑲᖅᑐᐃᔪᓕᕆᔨᒃᑯᖏᓐᓂᖔᖅᑐᖅ, ᐅᖃᐅᓯᓕᕆᓂᕐᒧᓪᓗ ᐃᓕᑕᕆᔭᐅᓯᒪᔪᓄᑦ ᑲᒥᓯᓇᐅᔪᖅ ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᒃᓴᓕᐅᖅᑎᖏᓐᓂᖔᖅᑐᖅ ᑲᑎᒪᔭᖅᑐᖅᓯᒪᖅᑲᐅᔪᑦ.  

ᑲᑎᒪᔨᕋᓛᖑᑲᐃᓐᓇᖅᑐᑦ ᐸᕐᓇᐃᓯᒪᔪᑦ ᑲᑎᒪᑎᑦᑎᖃᑦᑕᕈᒪᓪᓗᑎᒃ ᐅᑭᐊᒃᓵᖑᔪᖅ ᐃᓄᐃᑦ 
ᖃᐃᖁᔭᐅᖃᑦᑕᕐᓂᐊᖅᖢᑎᒃ ᑐᓴᖅᑎᑦᑎᔪᓐᓇᖁᑉᓗᒋᑦ ᐃᓱᒪᒋᓯᒪᔭᖏᓐᓂᒃ ᑲᑎᒪᔨᕋᓛᖑᑲᐃᓐᓇᖅᑐᓄᑦ 
ᓯᕗᓂᒃᓴᕆᔭᑉᑎᓐᓂᒃ ᐅᖃᐅᓯᖅ ᐱᔾᔪᑎᒋᑉᓗᒍ ᓄᓇᕗᒥ.  

ᕐᔾ 

ᑐᑭᓯᒋᐊᒃᑲᓐᓂᕈᒪᒍᑉᓯ ᐅᕝᕙ ᖃᐅᔨᒋᐊᕐᕕᐅᔪᓐᓇᖅᑐᖅ: 

ᑑᓂ ᕉᔅ  
ᑐᓴᐅᒪᖃᑦᑕᐅᑎᓕᕆᔨ  
ᐅᖃᓘᑎᒃᑯᑦ: (867) 975-5000 
ᓱᑲᔪᒃᑯᑦ: 867 975 5190  

